
जाता है; वे इस प्रकार हैं--स्वभाव, काललब्धि, होनहार, निमित्त और 
पुरुषार्थ अर्थात्‌ जब भी कोई कार्य होगा, तब ये पाँचों समवाय, नियमपूर्वक 

होते ही हैं। 
न्याय के ग्रन्थ सम्मइसुत्त में, आचार्य श्री सिद्धसेन ने कहा है-- 

कालो सहाव णियई पुव्वकर्य पुरिस कारणेगंता। 
fred dq Wa उ समासओ होंति सम्मत्तं ॥53॥ 

अर्थ--काललब्धि, स्वभाव, नियति (भवितव्यता / होनहार), पूर्वकृत 

(कर्म) / निमित्त तथा पुरुषार्थ--इन पाँच कारणों से ही कार्य की उत्पत्ति होती 

है-ऐसा माननेवाले ही सम्यग्दृष्टि हैं तथा कार्य के होने में किसी एक समवाय 
का ही एकान्त करनेवाले जीव, मिथ्यादृष्ठि हैं। 

“कार्य कब होगा ?” यह काललब्धि बताती है ।' कार्य किसमें होगा ?' यह 
स्वभाव बताता है ।' कौनसा कार्य होगा ?' यह होनहार बताती है।' किसपूर्वक 
कार्य होगा' अथवा ' क्‍या करने से कार्य होगा ?' यह पुरुषार्थ बताता है तथा 
“किसके सान्निध्य में कार्य होगा ?' यह निमित्त बताता है। 

प्रझ्न 10- पाँचों समवायों में 'स्वद्गव्य-परद्र॒व्य -ऐसा विभाग कैसे होगा ? 

उत्तर - पाँच समवायों में स्वभाव, काललब्धि, होनहार तथा पुरुषार्थ, उपादान (स्वद्रव्य) 

रूप होते हैं तथा निमित्तसमवाय, परद्रव्यरूप होता है। 

प्रइश्न 11- “काललब्धि तथा होनहार तो कोई वस्तु नहीं है --इसका क्या आशय है ? 

उत्तर - जिस समय में कार्य होता है, वह काललब्धि है और जो कार्य हुआ, वह 
होनहार है । पुरुषार्थी के ये समवाय हर समय तैयार ही रहते हैं | यथार्थ पुरुषार्थ 
के होनेपर, इनकी उपस्थिति स्वयमेव होती है; उनको लाने के लिए कोई उद्यम 

करना सम्भव नहीं है; अतः उन्हें “कोई वस्तु नहीं है -ऐसी संज्ञा दी गयी है। 
(मो.मा.प्र., पृष्ठ 309) 

प्रश्न 12- सम्यग्दर्शनरूप कार्य में, समवायादि सभी कारण कैसे घटित होते हैं ? 

उत्तर - 

  

  

  

  

  

  

  

कारण ( विवक्षाएँ ) 

समवाय | निमित्त/ घट्कारक | सम्यग्दर्शन कार्य का कारण 
उपादान कारण 

स्वभाव त्रिकाली अधिकरण, | जीव का त्रिकालस्वभाव 

उपादान कर्ता (सम्यग्दर्शन स्वभाव) श्रद्धागुण 

पुरुषार्थ | अनन्तर पूर्व- | अपादान | तत्त्वविचार (तत्त्वनिर्णय) 
क्षणवर्ती पर्याय 

युक्त द्रव्य 

काललब्धि/ | तत्समय की | HLT, सम्यग्दर्शन प्रकट होने का 

भवितव्यता | योग्यता सम्प्रदान | काल और योग्यता; 

और कर्म 

निमित्त | निमित्त व्यवहार | जिनोपदेशादि अडौर 
घट्कारक | दर्शनमोहादि के उपशमादि। 

        
  

मोक्षमार्ग का स्वरूप 

प्रश्न 13- तत्त्वनिर्णय कैसे और कब होता है ? 

उत्तर - सच्चा उपदेश प्राप्त होनेपर, वहाँ उपयोग लगानेपर, मोह मन्द होनेपर, तत्त्वनिर्णय 

होता है। (मो.मा.प्र., पृष्ठ 310-311) 

प्रश्न 14- सम्यग्दर्शन होनेपर, किस प्रकार का श्रद्धान होता है ? 

उत्तर - “मैं, आत्मा हूँ; मुझे, रागादि नहीं करना '--इस प्रकार का श्रद्धान, सम्यग्दर्शन 

होनेपर होता है। (मो.मा.प्र., पृष्ठ 312)

प्रश्न 15- टोडरमलजी के अनुसार, मोक्ष के कारण, कितने प्रकार के होते हैं ? 

उत्तर - टोडरमलजी के अनुसार, मोक्ष के कारण, तीन प्रकार के होते हैं -- 

1. कुछ कारण ऐसे होते हैं, जिनके हुए बिना तो कार्य नहीं होता परन्तु जिनके 

होनेपर, कार्य होता भी है या नहीं भी होता। 

जैसे-मुनिलिंग धारण किए बिना तो मोक्ष नहीं होता, परन्तु मुनिलिंग धारण 

करनेपर, मोक्ष होता भी है और नहीं भी होता। 

2. कुछ कारण ऐसे होते हैं--मुख्यत: तो जिनके होनेपर, कार्य होता है परन्तु 

किसी को उनके हुए बिना भी, कार्यसिद्धि होती है। 

जैसे-अनशनादि बाह्मयतप का साधन होनेपर, मुख्यतः मोक्ष प्राप्त करते हैं 

परन्तु भरतादि को बाह्यतप किए बिना ही, मोक्ष की प्राप्ति es | 

3. कुछ कारण ऐसे होते हैं--जिनके होनेपर, कार्यसिद्धि होती ही होती है और 

जिनके नहीं होनेपर, कार्यसिद्धि सर्वथा नहीं होती । 

जैसे-सम्यग्दर्शन-ज्ञान-चारित्र की एकता होनेपर, तो मोक्ष होता ही होता 

है ; उनके नहीं होनेपर, मोक्ष सर्वथा नहीं होता। (मो.मा.प्र., पृष्ठ 313-314) 

प्रझ्न 16- 'सम्यग्दर्शन' शब्द का क्‍या अर्थ है ? 

उत्तर - 'सम्यग्दर्शन' शब्द में, सम्यक्‌ शब्द का अर्थ, विपरीत अभिनिवेश ( अभिप्राय ) 

रहित, यथार्थ तथा 'दर्शन' शब्द का अर्थ, (मोक्षमार्ग का प्रकरण होने से ) 

श्रद्धान है। (मो.मा.प्र., पृष्ठ 318) 

प्रश्न 17- सम्यग्दर्शन के कितने लक्षण हैं और उनमें मुख्य लक्षण कौन-सा है ? 

उत्तर - सम्यग्दर्शन के चार लक्षण बताये हैं-- पहले तो देवादि का श्रद्धान हो, फिर 

तत्त्वों का विचार हो, फिर आपा-पर का चिन्तन करे, फिर केवल आत्मा का 

चिन्तन हो-इस अनुक्रम से साधन करे तो परम्परा सच्चे मोक्षमार्ग को पाकर, 

कोई जीव, सिद्धपद को भी प्राप्त कर लेता है। (मो.मा.प्र., पृष्ठ 328) 

इनमें तत्त्वार्थ अ्रद्धान, यह सम्यग्दर्शन का मुख्य लक्षण है क्योंकि इसमें 

अन्य तीन लक्षणों का अन्‍्तर्भाव हो जाता है। 

  

  

  

  

  

  

  

   



१७५८ ] [ मोक्षमार्गप्रकाशक प्रशनोत्तरी 
  

प्रश्न 18- “तत्त्वार्थ श्रद्धान , सम्यग्दर्शन के इस लक्षण में, स्व-पर श्रद्धानादि तीन 

लक्षणों का समावेश कैसे हो जाता है ? 

उत्तर - स्व-पर के श्रद्धान में भी, जीव-अजीव-आखव-बन्ध-संवर-निर्जरा-मोक्ष 

--इन सात तत्त्वों का श्रद्धान गर्भित है। 

क्योंकि जिस प्रयोजन से ऐसा श्रद्धान हुआ, वह मोक्ष-इस प्रकार मोक्ष का 

श्रद्धान गर्भित है; संवर-निर्जरा के श्रद्धानपूर्वक ही रागादिरहित होकर, स्वरूप 

में उपयोग लगाता है; इसलिए स्व-पर के श्रद्धान में, संवर-निर्जरा का श्रद्धान 

गर्भित है। आस्त्रव-बन्ध के श्रद्धानपूर्वक ही, पूर्व की अवस्था को छोड़ता है; 
इसलिए स्व-पर के श्रद्धान में, आस्रव-बन्ध का श्रद्धान गर्भित है। 

आत्मा के निश्चय ही को सम्यग्दर्शन कहा, वहाँ ' पर का, पररूप श्रद्धान 

हुए बिना, आत्मा के स्वरूप का श्रद्धान नहीं होता ; इसलिए अजीव का श्रद्धान 

होनेपर ही, जीव का श्रद्धान होता है। इस प्रकार आत्मा के श्रद्धान में, अजीवतत्त्व 

का श्रद्धान गर्भित है । शेष का समावेश Farad ST | 

सात तत्वों के श्रद्धान में, अर्हन्तादि का श्रद्धान गर्भित है क्योंकि जो 

Od deal A मोक्षतत्त्व को श्रेष्ठ मानता है, उसके अर्हन्त-सिद्ध का श्रद्धान 

हुआ ही, क्योंकि मोक्षतत्त्व, अर्हन्त-सिद्ध का लक्षण है। जो लक्षण को श्रेष्ठ 
माने, वह लक्ष्य को श्रेष्ठ माने ही माने; इसलिए मोक्षतत्त्व के श्रद्धान में, अर्हन्त- 

सिद्धदेव का श्रद्धान गर्भित है। जो मोक्ष को श्रेष्ठ मानता है, वह उसके कारणरूप 

संवर -निर्जरा को श्रेष्ठ मानता है; संवर-निर्जरा के धारक मुख्यत: मुनि हैं; 

इसलिए संवर-निर्जरा के श्रद्धान में, मुनि का श्रद्धान गर्भित है । रागादिरहित 

भाव का नाम, अहिंसारूप धर्म है। रागादि भाव, आस््रवरूप तथा TT 

कारण हैं; इसलिए आख्रव-बन्ध के श्रद्धान में, उनसे रहित, धर्म का श्रद्धान 

गर्भित है। 

इस प्रकार तत्त्वार्थश्रद्धान में, शेष तीन लक्षणों का समावेश जानना। 

इन लक्षणों का परस्पर अविनाभाव सम्बन्ध भी है । जिसे आत्मा का, स्व- 

पर का तथा देव-गुरु- धर्म का श्रद्धान होता है, उसे सात तत्त्वों का श्रद्धान होता 

ही है तथा जिसे सात तत्त्वों का श्रद्धान होता है, उसे आत्म- श्रद्धान स्व-पर का 

श्रद्धान तथा देव-गुरु- धर्म का श्रद्धान ५ होता St Sl (मो.मा.प्र., पृष्ठ 323-324, 326) 

प्रश्न 19- आत्मश्रद्धान में तो सात तत्त्वों का श्रद्धान गर्भित है, तब तत्त्वश्रद्धान को 

ही मुख्य क्‍यों किया ? 
उत्तर - तत्त्वार्थश्रद्धान लक्षण में, देवादि का श्रद्धान, आपा-पर का श्रद्धान व आत्मश्रद्धान 

गर्भित होता है-यह तो तुच्छ ( अल्प) बुद्धियों को भी भासित होता है परन्तु 
अन्य लक्षणों में, तत्त्वार्थश्रद्धान का गर्भितपना, जो विशेष बुद्धिमान हों, उन्हीं 

को भासित होता है; तुच्छबुद्धियों को भासित नहीं होता। 
तत्त्वार्थ का विचार, शीघ्रपने विपरीत अभिनिवेश के नाश का कारण है; शेष 

लक्षण, शीघ्रपने विपरीत अभिनिवेश के नाश के कारण नहीं हैं। 

तत्त्वार्थ के विचार बिना, शेष लक्षण, विपरीत अभिनिवेश के कारण भी हो 

सकते हैं; इसलिए तच्त्वार्थश्रद्धान लक्षण को मुख्य किया। chars, पृष्ठ 330) 

  

  

प्रश्न 20- सम्यक्त्व, एक ही प्रकार का होनेपर भी, उसके कितने भेद बताए हैं ? 

उत्तर - वास्तव में, सम्यक्त्व तो एक ही प्रकार का है, फिर भी उपचार से, निमित्त आदि 

की अपेक्षा और दर्शनमोह की अपेक्षा से, भेद बताए गये हैं। 

सम्यक्त्वरूप कार्य का, कारण में उपचार करके, नय की अपेक्षा 

निश्चयसम्यग्दर्शन और व्यवहारसम्यग्दर्शन-ऐसे दो भेद किए गये हैं। 
(मो.मा.प्र., YS 330-331-332) 

निमित्तादि की अपेक्षा से, सम्यग्दर्शन के--(1) आज्ञासम्यक्त्व, 

(2) मार्गसम्यक्त्व,,. (3) उपदेशसम्यक्त्व, (4) सूत्रसम्यक्त्व, 

(5) बीजसम्यक्त्व, (6) संक्षेपसम्यक्त्व, (7) विस्तारसम्यक्त्व, 

(8) अर्थसम्यक्त्व, (9) अवगाढ्सम्यक्त्व और (10) परमावगाढ- 

सम्यक्त्व-ऐसे दश भेद किए गये हैं। (मो.मा.प्र., पृष्ठ 332) 

दर्शनमोहादि की अपेक्षा से--(1) औपशमिकसम्यक्त्व, (2) क्षायोप- 

शमिकसम्यक्त्व और (3) क्षायिकसम्यक्त्व-ऐसे तीन भेद किए गये हैं। 
(मो.मा.प्र., पृष्ठ 330-31-32-33) 

इसी प्रकार देशनालब्धि की अपेक्षा, निसर्गज और अधिगमज; चारित्र की 

अपेक्षा सराग और वीतराग भेद भी, सम्यक्त्व के प्राप्त होते हैं। 

प्रश्न 21- सादिमिथ्यादृष्टि जीव की सत्ता में, दर्शनमोहनीयसम्बन्धी, कितनी प्रकृतियाँ 

पायी जा सकती हैं ? 

उत्तर - सादिभमिथ्यादृष्टि में, किसी के, तीन प्रकृतियों की सत्ता है, किसी के दो और 

किसी के एक ही की सत्ता है। जिसको सम्यक्‍त्वकाल में तीन की सत्ता हुई थी, 

वह सत्ता जिसे पायी जाती है, उसको तीन की सत्ता है परन्तु जिसके सम्यक्त्व 
मोहनीय की उद्देलना हो गई हो, उसके परमाणु मिश्रमोहनीयरूप परिणमित 

हो गए हों, उसके मिथ्यात्व और मिश्रमोहनीय--इन दो की सत्ता है; इसी प्रकार 

जिसको मिश्रमोहनीय व सम्यक्त्वमोहनीय की उद्देलना हो गई हो, उनके 

परमाणु, मिथ्यात्वरूप परिणमित हो गये हों, उसको एक मिथ्यात्व की सत्ता है; 

इसलिए सादिमभिथ्यादृष्टि के, तीन प्रकृतियों, दो प्रकृतियों या एक प्रकृति का 

अर्थात्‌ अनन्तानुबन्धीसहित सात, छह या पाँच प्रकृतियों का उपशम होता है। 

प्रश्न 22- वेदकसम्यक्त्व अथवा कृतकृत्यवेदकसम्यक्त्व, इन भेदों में नहीं आया, 

ऐसा क्‍यों ? 
उत्तर - वेदकसम्यक्त्व या कृतकृत्यवेदकसम्यक्त्व का अन्तर्भाव, क्षायोपशमिक- 

सम्यग्दर्शन में ही है।' क्षायोपशमिकसम्यक्त्व ही का नाम, वेदकसम्यक्त्व है।' 
क्योंकि क्षायोपशमिकसस्यग्दर्शन से ही, क्षायिकसम्यग्दर्शन प्रकट होता 

है। वहाँ क्षायिकसम्यक्त्व के सम्मुख होनेपर, जब जीव, अन्तर्मुहूर्त कालमात्र 
में मिथ्यात्वप्रकृति का क्षय करता है, तब वहाँ (दर्शनमोहनीय की तीन प्रकृतियों 
में से, सम्यग्मिथ्यात्व और सम्यक्त्व) दो प्रकृतियों ही की सत्ता रहती है; पश्चात्‌ 

मिश्रमोहनीय (सम्यग्मिथ्यात्व) का भी क्षय करता है, वहाँ (दर्शनमोहनीय की 

तीन में से, मात्र एक) सम्यक्त्वमोहनीय की ही सत्ता रहती है; पश्चात्‌ (शेष 

रही उस) सम्यक्त्वमोहनीय की जब तक काण्डकघात आदि क्रिया नहीं 

करता, तब तक कृतकृत्यवेदकसम्यग्दृष्टि नाम पाता है-ऐसा जानना । 

मिथ्यात्वप्रकृति और मिश्रमोहनीय के नाश के बाद, ' सम्यक्त्वमोहनीय के 

निषेक उदय में आकर खिरते हैं, उनकी बहुत स्थिति आदि हो तो उसे 
स्थितिकाण्डकादि द्वारा घटाता है। जब (सम्यकत्वप्रकृति की) अन्तर्मुहूर्त 

स्थिति रहती है, तब वह कृतकृत्यवेदकसम्यग्दृष्टि होता है। 

जहाँमिथ्यात्व व मिश्रमोहनीय की मुख्यता से कहते हैं, वहाँ क्षायोपशमिक नाम 
पाता है तथा सम्यक्त्वमोहनीय की मुख्यता से कहते हैं, वहाँ वेदक नाम पाता 
है--ऐसे कथनमात्र दो नाम हैं : स्वरूप में भेद नहीं है। (मो.मा.प्र., पृष्ठ 334/335) 

प्रश्न 23- अनन्तानुबन्धीप्रकृति, किसका घात करती है ? 
उत्तर - अनन्तानुबन्धी प्रकृति, चारित्रमोह की प्रकृति होने से, परमार्थत: चारित्र ही का 

Ud करती है। सम्यक्त्व होनेपर, अनन्तानुबन्धीकषाय का भी उदय नहीं 
होता-ऐसा निमित्तनैमित्तिक सम्बन्ध पाया जाने से, उपचार से अनन्तानुबन्धी 

में भी, सम्यक्त्व का घातकपना कहा जाए तो दोष नहीं।  (मो.मा.प्र., पृष्ठ 336) 

प्रश्न 24- ऐसा है तो अनन्तानुबन्धी का अभाव होनेपर, चतुर्थ गुणस्थान में, चारित्र 
होना चाहिए, तब फिर वहाँ असंयम क्‍यों कहा ? 

उत्तर - अनन्तानुबन्धी के जानेपर, कषायों की कुछ मन्दता तो होती है परन्तु ऐसी 

मन्दता नहीं होती, जिससे कोई चारित्र (संयमाचरणचारित्र के भेदों में से कोई 

एक) नाम प्राप्त करे, क्योंकि कषायों के असंख्यातलोकप्रमाण स्थान हैं, उनमें 

सर्वत्र पूर्वस्थान से, उत्तरस्थान में मन्दता पायी जाती है परन्तु व्यवहार से, उन 

स्थानों की, तीन मर्यादाएँ कही गयी हैं -- 
(1) प्रारम्भ के बहुत स्थान तो, असंयमरूप कहे, (2) फिर कितने ही 

देशसंयमरूप कहे, (3) फिर कितने ही सकलसंयमरूप कहे ; उनमें -- 
प्रथम गुणस्थान से लेकर, चतुर्थ गुणस्थानपर्यन्त जो कषाय के स्थान होते हैं, 

वे सर्व असंयम ही के होते हैं; इसलिए कषायों की मन्दता होनेपर भी, चारित्र 

(संयम) नाम नहीं पाते हैं। 

परमार्थ से तो कषाय का घटना, चारित्र ( सम्यक्त्वाचरणचारित्र ) का 
अंश है तथापि व्यवहार से, जहाँ ऐसा कषायों का घटना हो, जिससे 

श्रावकधर्म या मुनिधर्म का अंगीकार हो, वहाँ ही चारित्र ( संयमाचरणचारित्र ) 

नाम पाता है। असंयत ( गुणस्थान ) में कषायें ऐसी घटती नहीं हैं; इसलिए 

यहाँ असंयम कहा है। 

(चतुर्थ गुणस्थान में मोक्षमार्ग प्रकट हुआ है। मोक्षमार्ग नाम, सम्यग्दर्शन 

-सम्यग्ज्ञान-सम्यक्चारित्र की एकता का है; अकेले सम्यग्दर्शन के प्रकट होने 

का नाम, मोक्षमार्ग नहीं है । इस अपेक्षा, चतुर्थ गुणस्थान में सम्यक्चारित्र का 

अंश प्रकट हुआ है परन्तु वह, चारित्र नाम नहीं प्राप्त करता; असंयम ही कहा 
जाता है |) (मो.मा.प्र., पृष्ठ 337) 

प्रश्न 25- प्रशस्त-उपशम किसे कहते हैं और वह, किन प्रकृतियों का होता है ? 

उत्तर - जो करण द्वारा, उपशमविधान से उपशम हो, उस उपशम को प्रशस्त-उपशम 

कहते हैं, यह अन्तरकरणरूप होता है। यह अनन्तानुबन्धी के अलावा, शेष 
अप्रत्याख्यानादि चारित्र की प्रकृतियों का तथा दर्शनमोहनीय प्रकृतियों का ही 

होता है । मोहनीय के अलावा, शेष सात प्रकृतियों का नहीं होता। 
(मो.मा.प्र., पृष्ठ 335) 

प्रझ्न 26- अप्रशस्त-उपशम किसे कहते हैं और वह, किन प्रकृतियों का होता है ? 
उत्तर - उदय का अभाव, उसका नाम अप्रशस्त-उपशम है| यह, सदवस्थारूप होता 

है।यह, ज्ञानावरणादि चारों घातिकर्मों में होता है । अनन्तानुबन्धी का अप्रशस्त 
-उपशम या विसंयोजन होता है | प्रथमोपशमसम्यक्त्व में तो अनन्तानुबन्धी का 

अप्रशस्त-उपशम ही होता है| क्षायोपशमिकसम्यक्त्व में, किसी-किसी जीव 

को, (अनन्तानुबन्धी का) अप्रशस्त उपशम होता है। (मो.मा.प्र,, पृष्ठ 335-336) 

प्रश्न 27- विसंयोजन किसे कहते हैं और वह, किन प्रकृतियों का होता है ? 
उत्तर - तीन करण (अध:करणादि) द्वारा, अनन्तानुबन्धी के परमाणुओं को, चारित्रमोह 

की अन्य प्रकृतिरूप परिणमित कराके, उसकी सत्ता का नाश करना, उसे 

विसंयोजन कहते हैं। 

यह चारित्रमोहनीय की, मात्र अनन्तानुबन्धीप्रकृतियों का ही होता है; 

अप्रत्याख्यानादि का नहीं तथा शेष सात कर्मों का भी नहीं होता। 

  1. क्षायिकसम्यक्त्व से पहले, अनन्तानुबन्धी का विसंयोजन नियम से 

होता है। 

2. क्षायोपशमिकसम्यग्दर्शन में, किसी-किसी जीव के होता है। 

3. द्वितीयोपशमसम्यग्दर्शन में, कुछ आचार्यों के अनुसार होता है; कुछ 
आचार्यों के मत में, विसंयोजन का नियम नहीं है। 

इन तीन विसंयोजन स्थानों में, विशेष इतना कि क्षायिकसम्यग्टृष्टि को 

अनन्तानुबन्धी का कभी भी बन्ध नहीं होता है। शेष दो स्थानवाले अर्थात्‌ 
द्वितीयोपशमससम्यग्दृष्टि तथा क्षायोपशमिकससम्यग्दृष्टि, यदि मिथ्यात्व में आएँ 

तो, पुनः अनन्तानुबन्धी का बन्ध करते हैं। (मो.मा.प्र,, पृष्ठ 335-336) 

प्रश्न 28- मिथ्यादृष्टि के तत्त्वार्थश्रद्धान, किस निक्षेप से है और किस निश्षेप से नहीं है ? 

उत्तर - मिथ्यादृष्टि को जो तत्त्वश्रद्धान कहा है, वह नामनिश्षेप से कहा है; जिसमें 
तत्त्वश्रद्धान का गुण नहीं, परन्तु व्यवहार में, जिसका नाम तत्त्वश्रद्धान कहा 

जाता है, वह मिथ्यादृष्टि को होता है अथवा आममद्रव्यनिक्षेप से होता है; वह 
तत्त्वार्थश्रद्धान के प्रतिपादक शास्त्रों का अभ्यास करता है परन्तु उनका स्वरूप 

निश्चय करने में, उपयोग नहीं लगाता है -ऐसा जानना; लेकिन यहाँ सम्यकत्व 

का लक्षण, जो तत्त्वार्थश्रद्धान कहा है, वह भावनिक्षेप से कहा है-ऐसा गुणसहित 
सच्चा तत्त्वार्थश्रद्धान, मिथ्यादृष्टि को कदापि नहीं होता। . (मो.मा.प्र., पृष्ठ 322) 

प्रश्न 29- द्वितीयोपशमसम्यक्त्व, कौन से गुणस्थान में होता है ? 
उत्तर - 'द्वितीयोपशमसम्यक्त्व, सप्तमादि ग्यारहवें गुणस्थानपर्यन्त होता है। गिरते 

हुए किसी जीव का छट्ठे, सातवें और चौथे में भी रहता है।' 
(मो.मा.प्र., पृष्ठ 333/334) 

  

  

  

प्रश्न 30- सर्वघातिस्पर्थक तथा देशघातिस्पर्थक में क्या अन्तर है ? 

उत्तर - जिन स्पर्धकों में लता, दारु, अस्थि, शैल - जैसा अनुभाग पाया जाता है, वे 

देशघातिस्पर्धक हैं तथा जिन स्पर्धकों में लता - जैसा अनुभाग न होकर, मात्र 
दारु, अस्थि और शैल - जैसा अनुभाग होता है, उन्हें सर्वधातिस्पर्धक कहते

हैं।यह भी विचारणीय है कि लता - जैसा अनुभाग होने से ही, देशघातिस्पर्धकों 
में क्षयोपशम सम्भव है। 

  

प्रश्न 31- क्या प्रथमोपशमसम्यक्त्व, एक भव में कई बार हो सकता है ? 

उत्तर - एक बार प्रथमोपशमसम्यक्त्व होने के बाद, उस जीव को पुनः होने में, जघन्य 

अन्तर, पल्‍्य का असंख्यातवाँ भाग अर्थात्‌ असंख्यात वर्ष होता है । कर्मभूमिज 
तिर्यंच या मनुष्य की उत्कृष्ट आयु, एक कोटि पूर्व से अधिक नहीं होती, 

जिसमें संख्यात वर्ष ही होते हैं अर्थात्‌ 84 लाख »« 84 लाख » 1 करोड़ वर्ष 
ही होते हैं । यह संख्या, असंख्यात वर्ष से कम है; इसलिए किसी भी कर्मभूमिज 

तिर्यच और मनुष्य को एक भव में, दुबारा प्रथमोपशमसम्यक्त्व नहीं होता 

है। भोगभूमिज मनुष्य, तिर्यंच और संख्यात वर्ष से अधिक आयुवाले देव 
-नारकियों को, उनकी आयु के अनुसार, कई बार प्रथमोपशमसम्यक्त्व हो 

सकता है। 

प्रश्न 32- वेदकसम्यक्त्वी जीव के, अनन्तानुबन्धीकषाय, मिथ्यात्व और सम्यक्‌- 
मिथ्यात्वप्रकृति, उदयावली में रहती हैं या नहीं ? 

उत्तर - वेदकसम्यक्त्वी जीव के, अनन्तानुबन्धी 4, मिथ्यात्व और सम्यग्मिथ्यात्व 

--ये 6 प्रकृतियाँ, उदयावली में तो रहती हैं परन्तु उदय में आने से, एक 

समय पूर्व, उनका स्तिबुकसंक्रमण होकर, अन्य सजातीय प्रकृतिरूप 

संक्रमण होता है अर्थात्‌ स्वमुख उदय नहीं होता; परमुख उदय होता है। 
मिथ्यात्व और सम्यग्मिथ्यात्व तो सम्यकृप्रकृतिरूप होकर, उदय में आती हैं 
और अनन्तानुबन्धीकषाय, अप्रत्याख्यानावरण आदिरूप से उदय में आती हैं। 

यह भी जानना चाहिए कि उपशमसम्यक्त्व के काल में, जब सात प्रकृतियों 

का उपशम रहता है, तब दर्शनमोहनीय की तीनों प्रकृतियाँ, उदय में नहीं रहती 

और अनन्तानुबन्धी चतुष्क का द्रव्य स्तिबुकसंक्रमण होकर, अप्रत्याख्यानावरण 

आदिरूप से उदय में आता रहता है। 

प्रझ्न 33- किस सम्यक्त्व से, कौन-सा सम्यक्त्व हो सकता है और कौन-सा नहीं ? 

उत्तर - (1) प्रथमोपशमसम्यक्त्व से, क्षायोपशमिकसम्यक्त्व हो सकता है; क्षायिक 

या द्वितीयोपशम नहीं । 

  

  

(2) द्वितीयोपशमसम्यक्त्व से, क्षायोपशमिकसम्यक्त्व हो सकता है; प्रथमोपशम 

या क्षायिक नहीं । 
  (3) क्षायोपशमिकसम्यक्त्व से, क्षायिकसम्यक्त्व एवं द्वितीयोपशमसम्यक्त्व 

हो सकते हैं; प्रथमोपशम नहीं । 
    (4) क्षायिकसम्यक्त्व के बाद, अन्य किसी की आवश्यकता नहीं रहती; 

अत: अन्य कोई सम्यक्त्व नहीं होता। 

प्रभ्न 343- औपशमिक, क्षायोपशमिक तथा क्षायिकसम्यक्त्व में, अन्तर लिखें ? 

  

उत्तर - 

प्रथमोपशम / क्षायोपशमिक- क्षायिक- 

औपशमिकसम्यक्त्व सम्यक्त्व सम्यक्त्व 
  

1. यह, सबसे पहले होता है। यह, औपशमिक के बाद 

होता है| 
  2. इसमें, एक बार ही त्रिकरण इसके लिए, त्रिकरण, 

यह, क्षायोपशमिक के बाद 

होता है। 

इसमें, दो बार त्रिकरणपरिणाम 

  

  

परिणाम होते हैं। आवश्यक नहीं हैं। होते हैं । 
3. इसमें, सम्यक्त्व विरोधी, | इसमें भी सातों प्रकृतियों की | इसमें, सातों ही प्रकृतियों की 

सभी की सत्ता है। सत्ता रहती है। सत्ता नहीं रहती है। 
4. इसमें, सातों में से किसी | इसमें, सम्यक्त्वप्रकृति का | इसमें, उदय की सम्भावना ही 

का भी उदय नहीं है। | उदय रहता है। नहीं है। 
  5. यह गिरकर, तीसरे, दूसरे 

या पहले गुणस्थान में भी 

आ सकता है। 

6. इस काल में गुणस्थान का 

आरोहन, सम्भव नहीं है।   
यह गिरकर, तीसरे या पहले 

गुणस्थान में ही आ सकता 

है; दूसरे में नहीं । 
इस काल में सातवें गुणस्थान 

तक आरोहन सम्भव है।   
यह, अप्रतिपाती होने से, 

गिरता ही नहीं है। 

यह जीव, सिद्धावस्था की 

प्राप्ति कर सकता है। 

=e इसका उत्कृष्ट काल, 
अन्तर्मुहूर्त है। 

इसका उत्कृष्ट काल, 66 

सागर है। 
  8. इसमें सम्यक्त्वोत्पत्ति के 

समय, गुणश्रेणी-निर्जरा 

होती है। 
9. यह, पूर्ण निर्दोष है। 

10. एक बार होकर, छूट 
जानेपर, पुनः असंख्यात 

वर्ष बाद हो सकता है।   

इसमें, गुणश्रेणी-निर्जरा नहीं 

होती है। 

यह, चल, मल, अगाढ़ 
दोषों से युक्त है। 
यह, पल्‍्य के असंख्यातवें 

भाग में अनेकों बार छूटकर, 

पुनः हो सकता है।   

इसका उत्कृष्ट काल, अनन्त 

है। 
इसमें, गुणश्रेणी-निर्जगा सतत 

होती रहती है। 

यह, पूर्ण निर्दोष है। 

यह, कभी नहीं छूटता है। 

  

इत्यादि प्रकार से, इन तीनों सम्यक्त्वों में अन्तर है। 

प्रझ्न 35- क्षयोपशम, प्रशस्तउपशम, सदवस्थारूप उपशम, विसंयोजना तथा संक्रमण, 

किन प्रकृतियों में सम्भव है ? 

उत्तर - (1) क्षयोपश्म तो मात्र, ज्ञानावरण, दर्शनावरण, मोहनीय और अन्तराय--इन 

चार घातिकर्मो में ही होता है; अघातिकर्मों में नहीं । विशेषण यह कि, ज्ञानावरण, 

दर्शनावरण एवं अन्तराय--इन तीनों कर्मों का क्षयोपशम, अनादि से निगोदिया 

जीवों में भी नियम से पाया जाता है। 
(2 ) प्रशस्तठउपशम, अनन्तानुबन्धी को छोड़कर, दर्शनमोहनीय तथा 
  चारित्रमोहनीयकर्मों में ही होता है; अन्य सातों कर्मों में नहीं । 

(3 ) सदवस्थारूप या अप्रशस्तउठपशम, मात्र चारों घातिकर्मों में ही होता 

है; अघातिकर्मों में नहीं । 
(4 ) विसंयोजना, मात्र अनन्तानुबन्धी कषाय की ही होती है; अन्य 

किसी भी कर्म में या अप्रत्याख्यानावरण आदि कषायों में नहीं होती । 

(5 ) संक्रमण भी, सभी कर्मों में नहीं होता । जैसे-आयुकर्म के चारों भेदों 

का परस्पर में संक्रमण नहीं होता। दर्शनमोहनीय और चारित्रमोहनीय में भी 
  

+ नहीं होता मूलकर्मों में + नहीं होता 

परस्पर, सक्रमण नहां हाता। मूलकर्मों में सक्रमण नहां हाता।

सजातीयप्रकृति के उत्तर भेदों में, संक्रमण होता है। जैसे - साता का, 

असातावेदनीय में । मिथ्यात्व का, मिश्र में और मिश्र का, सम्यक्त्वप्रकृति में; 
अनन्तानुबन्धी चार कषायों का, 12 कषाय और 9 नोकषायों में; 

अप्रत्याख्यानावरण एवं प्रत्याख्यानावरणकषायों का, अन्य कषाय-नोकषायों 
में आदि। 

प्रश्न 36- क्षायिकसम्यग्दर्शन, क्षायोपशमिकसम्यग्दर्शन तथा द्वितीयोपशमसम्यग्दर्शन, 

किन गुणस्थानों में उत्पन्न होते हैं ? 
उत्तर - क्षायिकसम्यग्दर्शन और द्वितीयोपशमसम्यग्दर्शन, 4 से 7 गुणस्थानवर्ती 

क्षायोपशमिकसस्यग्दृष्टि के उत्पन्न होते हैं | क्षायोपशमिकसम्यग्दर्शन भी इन्हीं 
चार गुणस्थानों में रहता है। 

प्रश्न 37- भव्यमार्गणा का एक भेद, अभव्यत्व कैसे हो सकता है तथा सम्यक्त्व की 
कितनी मार्गणाएँ सम्भव हैं ? 

उत्तर - भव्यत्वापेक्षा, जीव की पहिचान करते समय, कुछ जीव, भव्य पाये जाते हैं परन्तु 

जिनमें भव्यत्व नहीं है-ऐसे जीव, अभव्य कहलाते हैं। इस प्रकार जीव की 
तलाश, भव्यत्वापेक्षा की जाए, तो दो प्रकार के जीव पाये जाते हैं; भव्य तथा 
अभव्य। इन कारणों से भव्यमार्गणा में, अभव्यत्व भी शामिल हो जाता है। 

इसी प्रकार सम्यक्त्वापेक्षा, जीव की पहिचान करते समय, सम्यक्त्व के 
अभाववाले अर्थात्‌ मिथ्यात्व, सम्यक्त्व की विराधनावाले अर्थात्‌ सासादनसम्यक्त्व, 
मिथ्यात्व के अंश के साथ, सम्यक्त्व के आंशिक सद्भाववाले अर्थात्‌ 
सम्यम्मिथ्यात्व, उपशमसम्यक्त्वी, क्षायोपशमिकसम्यक्त्वी तथा क्षायिकसम्यक्त्वी 
--ये छह प्रकार के जीव पाये जाते हैं ।इनके अलावा, कोई जीव, शेष नहीं रहता; 

अतः सम्यक्त्व की मिथ्यात्वादि छह मार्गणाएँ कही हैं। 

प्रश्न 38- इस अध्याय का अन्तिम वाक्य क्‍या है ? 
उत्तर - ये सम्यक्त्वी के नहीं होते; कदाचित्‌ किसी को कोई मल लगता है 

परन्तु सम्यक्त्व का सर्वथा नाश नहीं होता; वहाँ सम्यक्त्व मलिन ही होता 

है - ऐसा जानना। बहु .....!! 

  

  

  

  

 



  

आचार्यकल्प पण्डित टोडरमलजी द्वारा लिखित 

रहस्यपूर्ण चिट्टी 
( प्रश्नोत्तरी ) 

प्रश्न 1- रहस्यपूर्ण चिट्ठी किसने लिखी है ? 
उत्तर - रहस्यपूर्ण चिट्ठी के रचयिता, पण्डित टोडरमलजी हैं। 

प्रश्न 2- रहस्यपूर्ण चिट्ठी किसने, किसे तथा क्‍यों लिखी थी ? 
उत्तर - मुलताननगर (तात्कालिक भारतदेश का एक नगर, जो कि आज पाकिस्तान 

में है) के कुछ जिज्ञासु साधर्मियों ने, रामसिंहजी भुवानीदासजी के लिए भेजा 
था। उसके समाचार जहानाबाद से कुछ सधर्मियों ने पण्डित टोडरमलजी को 

जयपुर में एक चिट्टी भेजकर, आत्मानुभवसम्बन्धी कुछ प्रश्न पूछे थे, उसी 

के उत्तरस्वरूप, पण्डित टोडरमलजी ने जयपुर से मुलताननगर, यह पत्र 

भेजा था, जो 'रहस्यपूर्ण चिट्टी ' के नाम से प्रसिद्ध हुआ। 

प्रश्न 3- इस चिट्टी का नाम, “रहस्यपूर्ण चिट्ठी ' रखने के पीछे क्‍या रहस्य है ? 

उत्तर - इस चिट्ट्री में, आत्मानुभवसम्बन्धी रहस्य को, साधर्मियों के प्रश्नों के उत्तर, 

पत्रशैली में वर्णन किये गये हैं; इसलिए इसका नाम 'रहस्यपूर्ण Fast’ S| 

प्रश्न 4- मुलताननगरवालों ने पण्डितजी को प्रशनों की चिट्ठी भेजी थी, वह कहाँ है ? 
उत्तर - यह आश्चर्यजनक है कि मुलताननगर (कराँची ) से जयपुर भेजा गया, प्रश्नों 

का पत्र, आज अनुपलब्ध है परन्तु पण्डितजी की उत्तरस्वरूप, जयपुर से 

मुलताननगर, भेजी गयी, 'रहस्यपूर्ण चिट्ठी ', आज भी उपलब्ध है। 

यह हमारा सौभाग्य ही है। 

प्रश्न 5- मुलताननगरवालों ने पण्डितजी से क्या पूछा था ? 

उत्तर - मुलताननगरवालों ने, पण्डितजी से जो भी पूछा था, यह तो चिट्टी की 

(अनुपलब्ध) होने के कारण, ज्ञात नहीं है परन्तु हम पण्डितजी के उत्तरस्वरूप 

  लिखी चिट्ठी से, अनुमान लगा सकते हैं कि मुलताननगर के साधर्मियों ने निम्न 
प्रश्न पूछे होंगे-- 

1- सम्यक्त्व, प्रत्यक्ष है या परोक्ष ? 
2- क्या 'निश्चयसम्यक्त्व, प्रत्यक्ष तथा व्यवहारसम्यक्त्व, परोक्ष -ऐसा 

मानना ठीक है ? 
3- “देवादि का श्रद्धान, जीवादि सात तत्त्वों का श्रद्धान, वह 

व्यवहारसम्यग्दर्शन तथा स्व-पर का श्रद्धान (आत्मश्रद्धान), वह निश्चय- 
सम्यग्दर्शन', क्या ऐसी मान्यता सही है ? 

4- “जिस प्रकार पूर्णमासी के चन्ध, महासागर तथा अग्निकुण्ड का एकदेश / 

अंश-दूज के चन्द्रमा, जलबिन्दु तथा अग्निकणिका में पाया जाता है; उसी 

प्रकार केवली, सर्व ज्ञेयों को प्रत्यक्ष जानते हैं और चौथे गुणस्थानवाले भी 

आत्मा को प्रत्यक्ष जानते होंगे ? 
5- सम्यक्त्वी, आत्मा को प्रत्यक्ष जानें तो कर्मवर्गणा को प्रत्यक्ष क्यों नहीं 

जानें (अर्थात्‌ अवश्य जानते होंगे) ? 

प्रश्न 6- इस पत्र के अनुसार सविकल्प से निर्विकल्प होने की विधि क्‍या है ? 
उत्तर - आपा-पर के श्रद्धान द्वारा, शुद्धात्मश्रद्धानरूप सम्यक्त्व को, निश्चयसम्यक्त्व 

कहते हैं। (मो.मा.प्र., पृष्ठ 341) 

आत्मानुभव की कला (विधि) यह है कि-जीव, सर्व प्रथम स्व-पर 

का भेदविज्ञान करता है--नोकर्म-द्रव्यकर्म- भावकर्मरहित, केवल चैतन्य- 

चमत्कारमात्र, अपना स्वरूप जानता है; तत्पश्चात्‌ पर का भी विचार छूट जाता 

है, केवल स्वात्मविचार ही रहता है; वहाँ अनेक प्रकार से निजस्वरूप में 

अहंबुद्धि धारण करता है; 'चिदानन्द हूँ, शुद्ध हूँ, सिद्ध हूँ '--इत्यादि विचार 
होनेपर, सहज ही आनन्द-तरंगें उठती हैं, रोमांच हो आता है । तत्पश्चात्‌ ऐसा 

विचार तो छूट जाता है; केवल चिन्मात्रस्वरूप भासने लगता है, वहाँ सर्व 

परिणाम, उस स्वरूप में एकाग्र होकर प्रवर्तते हैं; दर्शन-ज्ञानादि का व नय- 

प्रमाणादि का भी विकल्प, नष्ट हो जाता है। 

इसमें अनादि से चले आ रहे मिथ्यात्व का नाशकर, निर्विकल्प अर्थात्‌ 

सम्यक्त्व प्राप्त करने की विधि एवं क्रम बताया गया है। 

प्रश्न 7- टोडरमलजी की वर्तमानकाल के सम्बन्ध में, क्‍या टिप्पणी है ? 

उत्तर - वर्तमानकाल में, अध्यात्मरस के रसिक, बहुत थोड़े हैं। धन्य हैं जो स्वात्मानुभव 

की बात भी करते हैं । (मो.मा.प्र., पृष्ठ 341) 

इस कथन की सिद्धि के लिये, उन्होंने आचार्य पद्मनन्दि कृत पद्मनन्दि 

पंचविंशतिका का एक श्लोक उद्धृत किया है-- 

तत्प्रति प्रीतिच्चित्तेन येन वार्तापि हि श्रुता। 
निश्चितं स भवेद्धव्यो भाविनिर्वाणभाजनम्‌॥ (एकत्वाशीति २३) 

अर्थ-जो जीव, प्रसन्नचित्त से चेतनस्वरूप आत्मा की बात भी सुनता है, वह 

निश्चय से भव्य है; अल्प काल में मोक्ष का पात्र है। (मो.मा.प्र., पृष्ठ 341) 

प्रश्न 8- चिट्टी में, सम्यग्दर्शन के किन लक्षणों की चर्चा की गयी है ? 

उत्तर - पण्डितजी ने, सम्यग्दर्शन के जिन लक्षणों की चर्चा की है, उसे हम निम्न 

  

  

  

  

तालिका के द्वारा देखते हैं-- 
सम्यग्दर्शन 

[J | 
निश्चय ( परमार्थ ) सम्यग्दर्शन व्यवहारसम्यग्दर्शन 

-—_——_ 

बुद्धिपूर्वक अबुद्धिपूर्वक 
1. स्व-पर का श्रद्धान; 3. दर्शनमोह का क्षय/ 1. देव, गुरु तथा धर्म का श्रद्धान; 

2. शुद्धात्म का श्रद्धान। क्षयोपशम/उपशम। 2. सप्त तत्त्वों का श्रद्धान। 

इस प्रकार, इस चिट्टी में, सम्यग्दर्शन के लक्षणों की चर्चा की गयी है। 

प्रड़न 9- प्रत्यक्षप्रमाण, कितने प्रकार के होते हैं ? (पृष्ठ 296) 
  उत्तर - लोकव्यवहार में इन्द्रिय द्वारा जानने का नाम, प्रत्यक्ष है। यह सांव्यवहारिक- 

प्रत्यक्ष कहलाता है । यह कथन की न्यायशैली मानी जाती है।

प्रमाणभेदों में स्पष्ट प्रतिभास का नाम, प्रत्यक्ष है । यह पारमार्थिक- प्रत्यक्ष 

है। यह सैद्धान्तिक शैली है। 
अवधि तथा मन:पर्ययज्ञान, एकदेश प्रत्यक्ष है तथा केवलज्ञान, पूर्ण प्रत्यक्ष है। 
आत्मानुभवनादि में, अपने में प्रगट अवस्था का नाम, प्रत्यक्ष है। यह 

स्वसंवेदनप्रत्यक्ष ( अनुभवप्रत्यक्ष ) है। 

प्रश्न 10- शुभाशुभ परिणाम के काल में, सम्यक्त्व का अस्तित्व कैसे रहता है ? 

उत्तर - जैसे-सेठ का कार्य करते हुए भी, गुमाश्ते का अन्तरंग श्रद्धान ऐसा है कि 'यह 

कार्य, मेरा नहीं है '; उसी प्रकार शुभाशुभ परिणामानुसार कार्य करते हुए, 

सम्यक्त्वी को--ये परिणाम और कार्य, मेरे नहीं है-ऐसा अन्‍न्तरंग श्रद्धान होने 

से, सम्यक्त्वी के सम्यक्त्व का अस्तित्व, शुभाशुभ परिणामों के समय भी रहता 

है। (मो.मा.प्र., पृष्ठ 342) 

प्रश्न 11- 'सम्यक्त्वी के व्यवहारसम्यक्त्व में व अन्य काल में, अन्तरंग निश्चय- 

सम्यक्त्व गर्भित है, वह सदैव गमनरूप रहता है' इस वाक्य का क्‍या 
आशय है? 

उत्तर - यहाँ व्यवहारसम्यक्त्व का तात्पर्य, शुभभावों से है तथा अन्य काल का 

तात्पर्य, अशुभभावों से है। ध्यान रहे, युद्धांदि के अथवा विषयसेवन आदि के 

अशुभभाव के काल में भी, निश्चयसम्यक्त्व, सुरक्षित रहता है परन्तु अशुभभावों 
पर, व्यवहारसम्यक्त्व का आरोप नहीं आता; अतः इन्हें अन्य काल में समाहित 

समझना। 
निश्चय-सम्यक्त्वी के, शुभभाव अथवा अशुभभावों के काल में भी, 

आत्मप्रतीति निरन्तर प्रवर्तमान है । यही ' अन्तरंग नि३चयसम्यक्त्व गर्भित है, 

वह सदैव गमनरूप रहता है' वाक्य का, उक्त तात्पर्य है। 

प्रझन 12- आत्मानुभव को मनजनित कहने का क्या हेतु है ? 

उत्तर - पण्डितजी ने, आत्मानुभव को मनजनित कहने के, निम्न हेतु दिए हैं-- 

1) अनुभव के काल में, मति-श्रुतज्ञान ही वर्तता है और वह इच्द्रिय-मन 
के अवलम्बन बिना नहीं होता। 

2) मन का विषय, अमूर्तिक पदार्थ ( आत्मा) भी है; इन्द्रियों के विषय, 

मूर्तिकपदार्थ ही हैं। आत्मानुभव के काल में, मनज्ञान है। 
3) “एकाग्रचिन्तानिरोधो ध्यानम्‌'-तत्त्वार्थसृत्र, अधिकार 9/27 में 

ऐसा ध्यान का लक्षण कहा है और ऐसा ध्यान, अनुभवदशा में होता है। 
यहाँ मनसम्बन्धी परिणाम, स्वरूप में एकाग्र होकर, अन्य चिन्ता का निरोध 

करते हैं। 

प्रश्न 13- आत्मानुभव के प्रत्यक्ष-परोक्षपने तथा स्वाद के विषय में टोडरमलजी क्‍या 

कहते हैं ? 

उत्तर - आत्मानुभव में छद्मस्थ जीव को, आत्मा के प्रदेश, प्रत्यक्ष भासित नहीं होते हैं; 

इसलिए अनुभव में आत्मा, परोक्ष है परन्तु जो स्वरूप में परिणाम मग्न होने से 

स्वानुभव हुआ, वह स्वानुभव, प्रत्यक्ष है। 

वहाँ स्वानुभव का स्वाद कुछ आगम-अनुमानादि परोक्षप्रमाण द्वारा नहीं 

जानता है; आप (स्वयं) ही अनुभव के रस को वेदता है। 
जैसे-कोई अन्ध पुरुष, मिश्री के स्वाद को आस्वादता है, वहाँ मिश्री के 

आकारादि तो परोक्ष हैं परन्तु जो जिह्मा से स्वाद लिया है, वह स्वाद, प्रत्यक्ष है; 
वैसे स्वानुभव में आत्मा, परोक्ष है परन्तु परिणामों में स्वाद आया, वह स्वाद, 

प्रत्यक्ष है। (मो.मा.प्र., पृष्ठ 346) 

  

  

  

  

प्रश्न 14- अनुभव किस गुणस्थान में होता है ? 
उत्तर - चौथे गुणस्थान से ही होता है परन्तु चौथे में तो बहुत काल के अन्तराल से होता   

है और ऊपर के गुणस्थानों में, शीघ्र-शीघ्र होता है। (मो.मा.प्र., पृष्ठ 346) 

प्रश्न 15- चौथे गुणस्थान में ज्ञानादि एक देश प्रकट गुणों को, किस अपेक्षा से, केवली 
के समान कहा जाता है ? 

उत्तर - चौथे गुणस्थान में ज्ञानादि गुण, एकदेश प्रकट होते हैं तथा तेरहवें गुणस्थान में, 

सर्वथा प्रकट होते हैं । वहाँ सम्यग्ज्ञान की जाति की अपेक्षा, समान कहा जाता 

है। वहाँ प्रत्यक्षता की अपेक्षा, एक जाति नहीं जानना। . (मो.मा.प्र,, पृष्ठ 348) 

प्रश्न 16- पण्डितजी ने, चौथे गुणस्थान से ही आत्मानुभूति कही है। क्या इसके 
आमगमप्रमाण हैं ? 

उत्तर - पंचाध्यायीकार, एलोक 407 में लिखते हैं कि-सम्यक्त्व के होनेपर, 

नियमपूर्वक लब्धिरूप स्वानुभूति के रहने में कारण यह है कि सम्यक्त्व की 
उत्पत्ति के समय, अवश्य ही स्वयं स्वानुभूत्यावरणकर्म का भी यथायोग्य 

क्षयोपशम होता है। 

पंचास्तिकायसंग्रह की तात्पर्यवृत्ति टीका ( गाथा 170 ) में लिखा है कि 

age गुणस्थान के योग्य आत्मभावना (अनुभूति) को नहीं छोड़ता हुआ, 

वह, देवलोक में काल गँवाता है। पीछे स्वर्ग से आकर, मनुष्यभव में चक्रवर्ती 

आदि की विभूति को प्राप्त करके भी, पूर्वभव में भावित शुद्धात्मभावना के बल 

से, मोह नहीं करता है। 

ऐसे कई प्रमाण, मूल तथा उत्तर ग्रन्थों में उपलब्ध होते हैं, जो सिद्ध करते 

हैं कि, मोक्षमार्ग का प्रारम्भ (चतुर्थ गुणस्थान में उत्पन्न सम्यक्त्व), आत्मानुभूति 

के बिना सम्भव ही नहीं है। 

प्रश्न 17- आत्मा को कितने प्रमाणों का विषय बनाया जा सकता है ? 

उत्तर - आत्मा को निम्न प्रमाणों द्वारा, विषय बनाया जा सकता है-- 

1) आगम--जिनागम में जैसा आत्मा का स्वरूप कहा है, उसे वैसा 

जानता है। 

2 ) तर्क, अनुमान--मैं आत्मा ही हूँ क्‍योंकि मुझमें ज्ञान है; जहाँ-जहाँ 
ज्ञान है, वहाँ-वहाँ आत्मा है--जैसे-सिद्धादि हैं तथा जहाँ आत्मा नहीं है, वहाँ 
ज्ञान भी नहीं है--जैसे-मृतक कलेवरादि हैं। 

3 ) स्मरण--आगम- अनुमान द्वारा जो वस्तु जानने में आयी, उसी को याद 

रखना। 

4) प्रत्यक्ष ( अनुभव )--इस विधि से, जाने हुए आत्मा में परिणामों को 

मग्न (तन्मय) करना। 'मैं, आत्मा हूँ '--ऐसा स्वसंवेदन होता है। 

इस प्रकार आगम, तर्क, अनुमान (उपलक्षण से अवग्रह, ईहा, अवाय, 

धारणा, प्रत्यभिज्ञान आदि) नामक परोक्षप्रमाण का विषय हो सकता है तथा 

स्वसंवेदन के काल में, कथंचितृ प्रत्यक्षप्रमाण (स्वसंवेदनप्रत्यक्ष) का विषय 

होता है। 

प्रश्न 18- टोडरमलजी ने चिट्ठी के अन्त में क्या सीख दी है ? 

उत्तर - टोडरमलजी ने चिट्ठी के अन्त में बताया कि-जो जानते हैं, वह सब लिखने 
में आता नहीं; इसलिए तुम भी अध्यात्म व आगम ग्रन्थों का अभ्यास रखना 

और TAROT AG में मग्न रहना। (मो.मा.प्र., पृष्ठ 349)



प्रशनोत्तरी -- 
  

पण्डित बनारसीदासजी द्वारा लिखित 

परमार्थ वचनिका 
  

प्रश्न 1- 'परमार्थ वचनिका किसकी रचना है तथा इसे मोक्षमार्गप्रकाशक ग्रन्थ के 

साथ क्‍यों जोड़ा गया है ? 
उत्तर - 'परमार्थ वचनिका ', पण्डित बनारसीदासजी की रचना है। उसे, मोक्षमार्ग- 

प्रकाशक के परिशिष्ट के रूप में छापने का कारण, उसमें वर्णित विषय की 

सूक्ष्मता, गम्भीरता तथा विषयजन्य नवीनता है। 

प्रश्त 2- पण्डित बनारसीदासजी ने संसारी जीव की कैसी अवस्था बतायी है ? 

उत्तर - एक जीवद्रव्य, उसके अनन्त गुण व अनन्त पर्यायें, एक-एक गुण के 

असंख्यात प्रदेश, एक-एक प्रदेश में अनन्त कर्मवर्गणाएँ, एक-एक कर्मवर्गणा 

में अनन्त-अनन्त पुद्गलपरमाणु, एक-एक पुद्गलपरमाणु, अनन्त गुण व 

अनन्त पर्यायसहित विराजमान है। 

इस प्रकार यह एक संसारावस्थित जीवपिण्ड की अवस्था है; इसी प्रकार 

अनन्त जीवद्रव्य, सपिण्डरूप जानना। एक जीवद्रव्य, अनन्त-अनन्त 

पुद्गलद्रव्य से संयोगित (संयुक्त) मानना। (मो.मा.प्र., पृष्ठ 350) 

प्रश्व 3- जीव एवं पुद्गलद्र॒व्य के विषय में अन्य-अन्यता किस प्रकार है ? 
उत्तर - एक जीवद्रव्य, जिस प्रकार की अवस्थासहित नाना आकाररूप परिणमित 

होता है, उस प्रकार वह अन्य जीव से नहीं मिलता; उसका इससे अन्य प्रकार 

परिणमन होता है । इसी प्रकार अनन्तानन्तस्वरूप जीवद्रव्य, अनन्तानन्तस्वरूप 

अवस्थासहित वर्त रहे हैं परन्तु किसी जीवद्रव्य के परिणाम, किसी अन्य 
जीवद्रव्य से मिलते नहीं हैं। 

इसी प्रकार एक पुद्गलपरमाणु, एक समय में जिस प्रकार की अवस्था 

  धारण करता है, वह अवस्था, अन्य पुद्गलपरमाणुद्रव्य से नहीं मिलती। 

इसलिए पुद्ूगल (परमाणु) द्रव्य की भी, अन्य-अन्यता जानना। 
(मो.मा.प्र., पृष्ठ 350) 

प्रश्न 4- जीवद्र॒व्य की कितनी अवस्थाएँ सम्भव हैं ? 

उत्तर - जीवद्रव्य की अनन्ती अवस्थाएँ हैं, उनमें मुख्य तीन अवस्थाएँ स्थापित कीं- 

एक, अशुद्ध-अवस्था; एक, शुद्धाशुद्धरूप मिश्र-अवस्था और एक, शुद्ध 

-अवस्था--ये तीन अवस्थाएँ, संसारी जीवद्रव्य की जानना तथा संसारातीत 

सिद्ध, अनवस्थितरूप कहे जाते हैं। (मो.मा.प्र., पृष्ठ 350) 

  

  

प्रश्न 5- इस ग्रन्थ में निइ्चय-व्यवहार का क्‍या लक्षण कहा है ? 

उत्तर - “निश्चय तो अभेदरूप द्रव्य है, और द्रव्य के यथास्थित भाव, ' व्यवहार ' हैं। 

विशेष इतना कि जितने काल संसार-अवस्था, उतने काल तक व्यवहार कहा 

जाता है और सिद्ध, व्यवहारातीत कहे जाते हैं । यहाँ कहा है कि संसारी सो 
व्यवहारी; व्यवहारी सो संसारी। 

  

प्रश्न 6- पण्डित बनारसीदासजी ने जीवद्र॒व्य का वर्गीकरण किस प्रकार किया है ? 

उत्तर - 1. अशुद्धनिश्चयात्मक द्रव्य; 2. शुद्धनिश्चयात्मक द्रव्य; 3. मिश्र निश्चयात्मक 

द्रव्य । इस प्रकार जीवद्रव्य को तीन भागों में वर्गीकृत किया है। 

यहाँ अशुद्धनिश्चय द्रव्य को सहकारी, अशुद्धव्यवहार; मिश्रनिश्चयद्र॒व्य 
को सहकारी, मिश्रव्यवहार, व शुद्धनिश्चयद्रव्य को सहकारी, शुद्धव्यवहार । 

उक्त अवस्था का विस्तार इस प्रकार से है-- 

1. जितने काल तक मिथ्यात्व अवस्था, उतने काल तक अशुद्ध निश्चयात्मकद्रव्य, 

अशुद्धव्यवहारी । 

2. सम्यग्दृष्टि होते ही, चतुर्थ गुणस्थान से बारहवें गुणस्थानकपर्यन्त, मिश्र 

निश्चयात्मक-द्रव्य, मिश्रव्यवहारी । 

  

  

  

  

  

  

  3, केवलज्ञानी, शुद्धनिश्चयात्मक द्रव्य, शुद्धव्यवहारी । (मो.मा.प्र., पृष्ठ 351)

WIA 7- ALT AM अध्यात्म का स्वरूप स्पष्ट करें। 
उत्तर - पण्डित बनारसीदासजी ने वस्तु का जो स्वभाव, उसे आगम, और आत्मा 

का जो अधिकार, उसे अध्यात्म कहा है। 

तात्पर्य यह है कि जिसमें वस्तु सामान्य का कथन आता है अर्थात्‌ छह 
द्रव्यों का कथन होता है, उसे आगम कहते हैं और जिसमें, आत्मा की मुख्यता 

से कथन हो, उसे अध्यात्म कहते हैं। 

इसका विवरण इस प्रकार है -- 

आगमरूप कर्मपद्धति और अध्यात्मरूप शुद्धचेतनापद्धति। 

कर्मपद्धति, पौद्गलिक द्रव्यरूप अथवा भावरूप। वहाँ द्रव्यरूप 

पुद्गलपरिणाम और भावरूप पुद्गलाकार आत्मा की अशुद्धपरिणतिरूप 

परिणाम--ये दोनों परिणाम, ' आगमरूप ' स्थापित किये और शुद्धचेतनापद्धतिरूप 

शुद्धात्मपरिणाम, वे भी द्र॒व्यरूप अथवा भावरूप | द्रव्यरूप तो जीवत्वपरिणाम 

और भावरूप, ज्ञान-दर्शन-सुख-वीर्य आदि अनन्त गुणपरिणाम--ये दोनों 
परिणाम, ' अध्यात्मरूप ' जानना चाहिए। 

इस प्रकार आगम-अध्यात्मरूप दोनों पद्धतियों में, ' अनन्तता ' माननी चाहिए। 
(मो.मा.प्र., पृष्ठ 352) 

प्रश्च 8- पण्डितजी ने द्रव्यों की अनन्तता का स्वरूप कैसे समझाया है ? 

उत्तर - पण्डितजी ने अनन्तता को वटवृक्ष (बरगद) के बीज के दूष्टान्त से समझाया 

है, यथा-- 
वटवृ॒क्ष का एक बीज, हथेली में रखकर, उसका दीर्घ॑दृष्टि से विचार करें, 

तो उस वट के एक बीज में, एक वट का वृश्ष है; उस वृक्ष की जैसी 
कुछ भाविकाल में होनहार है; वैसे विस्तारसहित विद्यमान है, उसमें वास्तविकरूप 

में मौजूद है, उसके प्रत्येक फल में, अनेक बीज होंगे। 

इसी प्रकार एक वट में, अनेक-अनेक बीज हैं; वहाँ एक-एक बीज में, 
एक-एक वट है; उसका विचार करें तो भाविनय की अपेक्षा, न वटव॒ज्षों की 

मर्यादा पायी जाती है, न बीजों की मर्यादा पायी जाती है। 

इस तरह अनन्तता का स्वरूप जानना। (मो.मा.प्र., पृष्ठ 352) 

प्रश्न 9- केवलज्ञानी, उक्त अनन्तता को किस प्रकार जानते हैं ? 

उत्तर - उस अनन्तता के स्वरूप को केवलज्ञानी, अनन्त ही देखते-जानते हैं; अनन्त 

का अन्त तो है ही नहीं, जो ज्ञान में भासित हो; इसलिए केवलज्ञानी को 

अनन्तता, अनन्तरूप से ही प्रतिभासित होती है। (मो.मा.प्र., पृष्ठ 352) 

प्रश्न 10- मिथ्यादृष्टि जीव, आगमी है या अध्यात्मी है ? 
उत्तर - मिथ्यादृष्टि जीव, कथनमात्र तो ग्रन्थ-पाठ के बल से, आगम-अध्यात्म का 

स्वरूप, उपदेशमात्र कहता है परन्तु आगम-अध्यात्म का स्वरूप, सम्यक्‌ 

प्रकार से नहीं जानता; इसलिए मूढ़ जीव (मिथ्यादृष्टि ), “न आगमी है--न 

अध्यात्मी है; निर्वेदकत्वात्‌' (निर्वेदक होने से) । 

ज्ञानी तो मोक्षमार्ग को साधना जानता है परन्तु मूढ़, मोक्षमार्ग को साधना 
नहीं जानता। यह मूढ़ जीव, आगमपद्धति को व्यवहार कहता है, और 

अध्यात्मपद्धति को निश्चय कहता है; इसलिए आगम-अंग को, एकान्तपने 

साधकर, मोक्षमार्ग बताता है और अध्यात्म-अंग को, व्यवहार से नहीं जानता । 

क्योंकि आगम-अंग, बाह्य क्रियारूप प्रत्यक्ष प्रमाण है, उसे साधना सुगम 

प्रतीत होता है, जबकि अन्तर्गर्भित जो अध्यात्मक्रिया है, वह तो अन्तर्दृष्टि ग्राह्म 
है, उसे, यह क्रियामूढ़ जीव नहीं जानता; इसलिए मिथ्यादृष्टि जीव, मोक्षमार्ग 

साधने में असमर्थ होता है। (मो.मा.प्र., पृष्ठ 353) 

  

  

  

  

  

प्रइश्न 11- पण्डितजी ने, 'गुणस्थानप्रमाण क्रिया' तथा 'एक गुणस्थानवर्ती अनेक 
जीवों के, अनेकरूप क्रियाएँ '-इन दोनों सिद्धान्तों में क्या अन्तर है ? 

उत्तर - दोनों कथनों का आशय एक ही है जिसे इस उदाहरण से समझ सकते हैं; जैसे- 

छठवें गुणस्थानवर्ती मुनिराज के, शुभभाव एकरूप होते हैं और वे संज्बलनकषाय 

चौकड़ी के तीत्र उदयरूप रहते हैं; अत: समस्त छठवें गुणस्थानवर्ती मुनिराजों 

के, आख्रव-बन्ध भी एकसा ही होता है । समस्त छठवें गुणस्थानवर्ती मुनिराजों 
में, ऐसी समानता दृष्टिगोचर होनेपर भी, कोई मुनिराज, आहार कर रहे हों, कोई 

नहीं कर रहे हों; कोई, विहार कर रहे हों और कोई, नहीं कर रहे हों; कोई, 
स्वाध्याय कर रहे हों और कोई, नहीं कर रहे हों; कोई, पढ़ा रहे हों तो कोई, ग्रन्थ 
लिख रहे हों--ऐसे असंख्य अलग-अलग क्रियाएँ दृष्टिगोचर होते हुए भी, 

बाह्य 28 मूलगुण में कमी नहीं हो सकती और न ही प्रत्याख्यानावरण के 
उदयसम्बन्धी, कषाय होना सम्भव है। 

इस प्रकार एक गुणस्थान में एकरूपता के साथ, औदयिकभावों की भिन्नता 

को लिए, अनेकरूपता भी दृष्टिगोचर हो सकती है परन्तु इससे मोक्षमार्ग में 

अन्तर नहीं पड़ता है। (मो.मा.प्र., पृष्ठ 352-353) 

प्रझन 12- बनारसीदासजी के अनुसार, सम्यग्दृष्टि कौन है ? 

उत्तर - बनारसीदासजी के अनुसार, संशय-विमोह-विश्रम--ये तीन भाव, जिसमें 

नहीं होते, वह जीव, Terese है | (मो.मा.प्र., पृष्ठ 353) 

प्रझन 13- संशय-विमोह-विश्रम अर्थात्‌ क्या ? 

उत्तर - संशय-विमोह-विश्रम का स्वरूप, दूष्टान्त द्वारा दिखलाते हैं। जैसे-किसी 

एक स्थान में चार पुरुष खड़े थे। उन चारों के पास आकर, किसी अन्य पुरुष 

ने एक सीप का टुकड़ा दिखाया और प्रत्येक-प्रत्येक से प्रश्न किया कि 'यह 

क्या है ? - सीप है या चाँदी है ? 
1. संशयवान पुरुष का उत्तर होता है कि ' कुछ समझ नहीं पड़ती कि यह सीप है 
या चाँदी है ? मेरी दृष्टि में इसका निर्धार नहीं होता है।' 

2. विमोहवान अर्थात्‌ अनध्यवसायी पुरुष कहता है कि 'मुझे यह समझ नहीं है 
कि तुम सीप किससे कहते हो और चाँदी किससे कहते हो ? - मेरी दृष्टि में 
कुछ आता नहीं है; इसलिए हम नहीं जानते हैं कि तू क्या कहता है ? अथवा 
वह गहलता (तीत्र अज्ञान) के कारण, चुप ही रहता है; बोलता नहीं ।' 

3. विभ्रम अर्थात्‌ विपर्ययवान पुरुष कहता है कि “यह तो प्रत्यक्षप्रमाण चाँदी 

है, इसे सीप कौन कहेगा ? मेरी दृष्टि में तो चाँदी सूझता है; इसलिए सर्वथा 

प्रकार यह चाँदी है।' 

इस तरह संशय-विमोह-विश्रमवान पुरुषों ने उस सीप का स्वरूप जाना 

नहीं। अतः तीनों मिथ्यावादी हैं। 
अब, चौथा पुरुष कहता है कि ' अरे। यह तो प्रत्यक्षप्रमाण सीप का टुकड़ा 

है, इसमें क्या धोखा है ?-सीप-सीप-सीप, निर्धाररूप से सीप ही है, इसको 

जो कोई अन्य वस्तु कहे, वह प्रत्यक्षप्रमाण से भ्रामक अथवा अन्ध है। 

इस प्रकार चौथे पुरुष को स्व-पर के स्वरूप में, न संशय है, न विमोह है, 

और न विश्रम है। अर्थात्‌ वह यथार्थ दृष्टिवाला पुरुष, सम्यग्दृष्टि है। 
(मो.मा.प्र., पृष्ठ 353-354) 

प्रझन 14- बनारसीदासजी के अनुसार, हेय-ज्ञेय-उपादेय क्‍या है ? 

उत्तर - बनारसीदासजी के अनुसार, अपने द्रव्य की अशुद्धता, हेय अर्थात्‌ त्यागरूप 

है। अन्य षट्द्रव्यों का स्वरूप, ज्ञेय अर्थात्‌ विचाररूप है। अपने द्रव्य की 
शुद्धता, उपादेय अ र्थात्‌ आचरणरूप है। (मो.मा.प्र., पृष्ठ 354) 

प्रश्न 15- बनारसीदासजी ने ज्ञाता का सामर्थ्यपना किसे बताया है ? 

उत्तर - बनारसीदासजी ने--1. स्व-परप्रकाशक ज्ञान की शक्ति, 2. ज्ञायक-प्रमाण 

ज्ञान, तथा 3. यथानुभवप्रमाण स्वरूपाचरणरूप चारित्र--ये (सब) ज्ञाता का 

सामर्थ्यपना है। (मो.मा.प्र., पृष्ठ 355) 

  

  

  

प्रश्न 16- परमार्थवच्चनिका का सार बताओ ? 

उत्तर - कविवर पण्डित बनारसीदासजी द्वारा प्रस्तुत परमार्थवचनिका, एक अद्भुत 

कृति है। इसका प्रतिपाद्य परमार्थ (निश्चय) मोक्षमार्ग है । प्रथम तो पण्डितजी, 

अनादिकाल से संसारचक्र में घूमते हुए जीवों की, अन्तरंग तथा बहिरंग 

स्थितिपर प्रकाश डालते हैं। अज्ञानी, बाहर में अनन्तानन्त पुद्गलद्रव्यों 

(द्रव्यकर्म) से बँधा है। वह अन्दर में अपना स्वरूप नहीं जानता; इसीलिए 

परस्वरूप में मग्न होकर, कार्य मानता है ( भावकर्म ) । कदाचितृ ग्रन्थपाठ में 

प्रवीणता अर्जितकर, आगम-अध्यात्म के स्वरूप का उपदेश भी करता है 

परन्तु वह, बन्धमार्ग को ही मोक्षमार्ग मानकर, बन्ध को साधता है। अतः 

अज्ञानी को मूढ़ कहकर, आगम-अध्यात्म सम्बन्धी निर्वेदक कहा है। आगमोक्त 

व्यवहार करता हुआ भी, अशुद्धव्यवहारी कहा गया है। 

इसके विपरीत, सम्यग्दृष्टि जीव, अपने स्वरूप को संशय, विपर्यास तथा 

अनध्यवसाय से रहित, अपने स्वरूप को परोक्षप्रमाण द्वारा अनुभवता है। अत: 

वह मिश्र निश्चयात्मक है । परसत्ता-परस्वरूप से अपना कार्य न मानता हुआ, 

योगद्वार से अपने स्वरूप के ध्यान-विचाररूप क्रिया करता है, वह कार्य करते 

हुए, वह मिश्रव्यवहारी है। यह साधक जीव, चौथे से बारहवें गुणस्थान तक 

पाया जाता है। 

जीव की तीसरी अवस्था, तेरहवें-चौदहवें गुणस्थान में स्थित अरहन्तों की 
है।यहाँ केवलज्ञानी, यथाख्यातचारित्र के बल से, शुद्धात्मस्वरूप के रमणशील 

है; अत: शुद्धनिश्चयात्मक है तथा योगरूढ़ अवस्था होने से, शुद्धव्यवहारी भी 
है। 

उपरोक्त जीव की तीनों अवस्थाएँ, संसारी जीव के हैं तथा एक ही गुणस्थान 

में स्थित जीवों के औदयिकभावों की, अनेक प्रकारता तथा तरतमता होती है। 

अत: किसी भी औदयिकभावों से, कोई गुणस्थान नापा जा सकता है--ऐसा 

सर्वत्र सम्भव नहीं है। श्रद्धा, ज्ञान तथा चारित्र का सम्यक्‌ अथवा मिथ्यापना 

तो, एक गुणस्थान में स्थित जीवों का समान ही रहता है और साधक-साध्य 

जीवों ने, रतत्रय की जो यथाशक्ति उपलब्धि की है, वह ही ज्ञाता का सामर्थ्य है। 
(मो.मा.प्र., पृष्ठ 350 से 355) 

प्रशनोत्तरी -- 
  

उपादान-निमित्त की चिट्टी 

प्रझ्न 1- उपादान-निमित्त की चिट्ठी के लेखक, कौन हैं और उनकी रचनाएँ कौन 

-कौन सी हैं ? 
उत्तर - उपादान-निमित्त की चिट्टी के लेखक, सुप्रसिद्ध विद्वान पण्डित बनारसीदासजी 

हैं, जिनका जन्म, माघ शुक्ला एकादशी, रविवार को वि.सं. 1643 में जौनपुर 

में हुआ था। 

पण्डित बनारसीदाजी ने--(1) बनारसी विलास, (2) नाममाला, 

(3) अर्द्धशथानक, (4) नाटक समयसार, जैसी रचनाएँ की हैं | पण्डितजी 

शुद्ध-तेरहपंथ आम्नाय के संस्थापक विद्वान माने जाते हैं । 

प्रश्न 2- इस fast में प्रतिपादित, उपादान तथा निमित्त में क्‍या विशेषता है ? 

उत्तर - प्रचलित शैली में, निमित्त को परद्र॒व्य के रूप में स्वीकारा जाता है । वह शैली, 
पर्यायार्थिकनय की अपेक्षा से है परन्तु यहाँ, पण्डितजी ने द्रव्यार्थिकनय की 
शैली से भी निरूपण करके, एक द्रव्य के बीच में ही, परस्पर दो गुणों की 

पर्यायों में, निमित्त-उपादान का प्रयोग किया है । यह परमाध्यात्मिक शैली है। 
गुण स्वतन्त्रता की चरमसीमा का यह विशेष प्रयोग है। 

प्रश्न 3- बनारसीदासजी के अनुसार, निमित्त-उपादान क्या हैं और इसके कितने 
भेद हैं ? 

उत्तर - बनारसीदासजी के अनुसार, संयोगरूप कारण तो निमित्त है; वस्तु की सहज 

शक्ति, उपादान है। 
इसके द्र॒व्यार्थिक निमित्त-उपादान तथा पर्यायार्थिक निमित्त-उपादान 

“ऐसे दो भेद हैं। विवक्षित गुण, उपादान तथा उसी समय दूसरा गुण, 
निमित्त--ऐसा द्र॒व्यार्थिक निमित्त-उपादान है। 

| पण्डित बनारसीदासजी द्वारा लिखित | 

प्रश्न 4- 

उत्तर - 

प्रश्न 5- 

उत्तर - 

प्रश्न 6- 

उत्तर- 

वह किस प्रकार है ? 

वैसे तो जीववस्तु में अनन्तानन्त गुण हैं; उनमें प्रत्येक गुण, स्वाधीन तथा 

असहाय अनादि-अनन्त रहता है। उन अनन्तानन्त गुणों में से, ज्ञान तथा 

चारित्र, दो गुणों को मुख्य स्थापित करके, गुणभेद-कल्पनारूप द्रव्यार्थिकनिमित्त 

-उपादान को समझना चाहिए। 

ज्ञान और चारित्रगुण को कितने बोलों द्वारा समझाया है ? 
ज्ञान और चारित्रगुण को, चार बोलों से समझाया है | यथा-- 

(1) गति, (2) शक्ति, (3) जाति, और (4) सत्ता। 

जीव के ज्ञानगुण तथा चारित्रगुण में, गति आदि की अपेक्षा, चौभंगी 
विचार का खुलासा करें। 
ज्ञानगुण तथा चारित्रगुण की चौभंगी का, निम्न तालिका से स्पष्टीकरण सम्भव 
है -- 
  

गुण गति शक्ति जाति सत्ता 
  

ज्ञान 
  ज्ञान-अज्ञान स्व-पर प्रकाशक | ज्ञान-मिथ्यात्व | आत्मद्रव्यप्रमाण 

( असंख्यातप्रदेशी ) 
  

चारित्र     संक्लेश-विशुद्ध | स्थिरता-अस्थिरता | Acta आत्मद्रव्यप्रमाण 

(लीनता) (असंख्यातप्रदेशी )         
  

  (1) यहाँ, चारित्र की जाति, मन्द-तीव्ररूप कही है| यहाँ मन्दता-तीव्रता 
का, चारित्रमोहनीयप्रकृति की 4 चौकड़ियों में से, कितनी चौकड़ी का अनुदय- 
उदय की अपेक्षा कथन है। इसका अर्थ यह हुआ कि यहाँ मन्दता-तीब्रता 
कहकर, कौनसा गुणस्थान होगा, इसकी तरफ संकेत है। 

(2) यहाँ, चारित्र की गति, संक्लेश-विशुद्धरूप कही है। यहाँ एक (समान) 

ही गुणस्थान है। अब, संक्लेश-विशुद्धता की बात करते हैं। 
चतुर्थ गुणस्थानवर्ती जीव के युद्धादि के काल में, संक्लेशपरिणाम है और 

भक्ति, दान, पूजादि के काल में, विशुद्धपरिणाम हैं | ऐसा होते हुए भी, गुणस्थान 

चौथा ही है। ऐसा ही यथायोग्य बाकी के गुणस्थानों में समझना । 

प्रश्न 7- द्रव्या्थिक निमित्त-उपादान क्‍या है ? 

उत्तर - जिस गुण को स्थापित किया जाए, वह उपादान एवं जिस गुण को सापेक्ष   

बताया जाए, वह निमित्त है। जैसे-यहाँ ज्ञान को स्थापित करना, उपादान; 

चारित्र को सापेक्ष बताना, निमित्त। 

सभी गुण, स्वतन्त्र तथा असहाय होते हैं; इसलिए इनमें निमित्त-उपादान 

कहा गया है। 

प्रश्न 8- द्रव्यार्थिक निमित्त-उपादान की, चौभंगी किस प्रकार है? 

उत्तर - चारित्रगुण को उपादान तथा ज्ञानगुण को निमित्त स्थापित करनेपर, उसकी   

  

  

चौभंगी इस प्रकार होगी-- 

चारित्रगुण उपादान 
= 
| | 

शुद्ध-उपादान अशुद्ध-उपादान 

(विशुद्धरूप गति) (संक्लेशरूप गति) 

ज्ञानगुण निमित्त 
कफ 

| | 
शुद्धनिमित्त अशुद्धनिमित्त 

(जानरूप गति) (अजानरूप गति) 

चौभंगी-- 

1. अशुद्धनिमित्त - अशुद्ध-उपादान 
  

जब ज्ञान, अजानरूप हो और चारित्र, संक्लेशरूप हो, तब पहला भंग बनता है। 

2. अशुद्धनिमित्त - शुद्ध-उपादान 
  जब ज्ञान, अजानरूप हो और चारित्र, विशुद्धरूप हो, तब दूसरा भंग बनता है।

3. शुद्धनिमित्त - अशुद्ध-उपादान 

जब ज्ञान, जानरूप हो और चारित्र, संक्लेशरूप हो, तब तीसरा भंग बनता है। 

4. शुद्धनिमित्त - शुद्ध-उपादान 

जब ज्ञान, जानरूप हो और चारित्र, विशुद्धरूप हो, तब चौथा भंग बनता है। 
इस चौभंगी में जानरूप ज्ञान ही, ज्ञान की शुद्धता कही है और अजानरूप 

ज्ञान को, ज्ञान की अशुद्धता कही है। 

प्रश्न 9- क्‍या मिथ्यात्व अवस्था में भी, चौभंगी घटती है, यदि हाँ, तो कैसे ? 

उत्तर - मिथ्यात्व अवस्था में भी चौभंगी घटती है, वह इस प्रकार-- 

जीव, मिथ्यात्व अवस्था में जब ऐसा जानता है कि 'मैं जाऊँगा, धनादि यहाँ 
रहेंगे, या मैं रहूँगा, धनादि जाएँगे '--इस प्रकार के ज्ञान में, ज्ञान, जानरूप है। 
इस प्रकार के ज्ञान में गर्भितशुद्धता है; प्रकट शुद्धता नहीं है क्योंकि यहाँ 
मिथ्यात्वरूप ग्रन्थि का भेद नहीं हुआ है। ग्रन्थिभेद के बिना, प्रकट शुद्धता 
नहीं होती; वहाँ मात्र गर्भितशुद्धता होती है । 

उक्त प्रकार के ज्ञान को, जानरूप ज्ञान जानना। 

जीव, मिथ्यात्व अवस्था में, जब मन्दकषायरूप प्रवर्तन करता है, तब उस 

प्रकार के प्रवर्तन में, उस मन्दता से निर्जरा है; मन्दता ही चारित्र की विशुद्धि है। 
उसी अवस्था में, जब तीव्रकषायरूप प्रवर्तन करता है, तब उस प्रकार के 

प्रवर्तन में, उस तीव्रता से बन्ध ही है; तीव्रता ही चारित्र का संक्लेश है। 

मिथ्यात्व अवस्था में, किसी समय ज्ञान, जानरूप तथा किसी समय 

अजानरूप होता है। इसी प्रकार किसी समय चारित्र, मन्दकषायरूप तथा 

किसी समय चारित्र, तीव्रकषायरूप होता है - इस प्रकार चौभंगी घटती है। 

मिथ्यात्व अवस्था में, जिस समय जानरूप ज्ञान और विशुद्धतारूप चारित्र 

होता है, उस समय निर्जरा जानना। तथा जिस समय, अजानरूप ज्ञान और 

संक्लेशरूप चारित्र होता है, उस समय बन्ध जानना। 

मिथ्यात्व अवस्था में, बन्ध अधिक तथा निर्जरा कम है; इसलिए बन्ध 

कहा है। 

प्रश्न 10- 'शुद्धता' के सम्बन्ध में, पण्डितजी की क्‍या संकल्पना है ? 
उत्तर- पण्डितजी की संकल्पना नयी नहीं है; आर्षपरम्परानुसार ही है; मात्र शब्दावली 

का प्रयोग, नये ढंग से किया गया है। 

आज तक शुद्धता का भाव, वीतरागता के अर्थ में होता रहा है। 

पण्डितजी ने शुद्धता के दो भेद किए हैं--(1) सम्यकुशुद्धता, और 
(2) गर्भितशुद्धता। 

सम्यकुशुद्धता ही परमार्थ मोक्षमार्ग होते हुए भी, विशुद्ध (शुभ) भाव को 

गर्भितशुद्धता कहकर, उससे भी निर्जरा होने की बात कही है, जबकि उससे 

तो बन्ध होना प्रसिद्ध है। 
यद्यपि पण्डितजी को यह सब स्वीकार है तथा वे उसका जिक्र भी कर रहे 

हैं कि जब ग्रन्थी भेद होता है, तब दोनों (ज्ञान-चारित्र) की शिखा फूटती है 
परन्तु अशुभभाव से हटकर, शुभभाव में आने से, जीव को शुद्धभाव की 

प्रगटता के अवसर होने से, शुभभाव के गर्भ में ही, 'शुद्धभाव है' कहकर, 

शुभभाव (विशुद्धभाव) को, शुद्धभाव का बीज (कारण) कह रहे हैं। 

पण्डितजी स्याद्वादशैली के प्रखर ज्ञाता है; अत: अशुभ की अपेक्षा, शुभ 

की उपादेयता (प्रवृत्ति-अपेक्षा ) सिद्ध की है। 

प्रश्न 11- गर्भितशुद्धता और प्रकटशुद्धता कब-कब कही है ? 

उत्तर - जब ज्ञान का जानपना और चारित्र की विशुद्धता--ये दोनों मोक्षमार्गानुसारी हो, 
तब ग्रन्थिभेद के अभाव में, गर्भितशुद्धता कही है। 

जब इसी अव्स्था में ग्रन्थिभेद हो, तब प्रकटशुद्धता कही है। 
हाँ, इतना है कि गर्भितशुद्धता, मोक्षमार्ग को नहीं साधती; ऊर्ध्वता को 

साधती है। 

प्रश्न 12- नित्यनिगोदिया जीव का ज्ञान, उस काल में अजानरूप होनेपर भी, वह 

व्यवहारराशि को कैसे प्राप्त होता है ? 

उत्तर - नित्यनिगोदिया जीव के ज्ञान का बल नहीं है क्योंकि उस अवस्था में ज्ञान, 

  अजानरूप-गहलरूप- अबुद्धरूप है, वहाँ ज्ञान का बल नहीं है; वहाँ विशुद्धरूप 
चारित्र के बल से जीव, व्यवहारराशि में आता है। (पृष्ठ 358) 

प्रश्न 13- ग्रन्थिभेद होनेपर, इन दोनों गुणों में क्या विशेषता प्रगट होती है ? 
उत्तर - ग्रन्थिभेद होनेपर ज्ञानगुण की शुद्धता से, ज्ञानगुण निर्मल होता है; चारित्रगुण की 

शुद्धता से, चारित्रगुण निर्मल होता है। 
ग्रन्थिभेद के बाद, दोनों गुणों में, दो शिखाएँ फूटती हैं । दोनों गुण, धाराप्रवाहरूप 

से, मोक्षमार्ग में चलते हैं | ज्ञागगुण का निर्मलपरिणमन, केवलज्ञान का अंकुर 

है; चारित्रगुण का निर्मलपरिणमन, यथाख्यातचारित्र का अंकुर है। (पृष्ठ 358) 

प्रश्न 14- विशुद्धता से निर्जगा कैसे कही ? उससे तो शुभबन्ध होता है। 
उत्तर - हाँ, यह सही है कि विशुद्धता से, शुभबन्ध और संक्लेशता से, अशुभबन्ध होता 

है। विशुद्धता, ऊर्ध्वता को साधती है; संक्लेशता, अधोगति को | ऊर्ध्वरूप, 

मोक्षस्थान तथा अधोरूप, संसारस्थान जानना। 

विशुद्धता, सदा काल मोक्ष का मार्ग है परन्तु ग्रन्थिभेद बिना, शुद्धता का 

जोर चलता नहीं । (JB 358) 

विशुद्धता में, शुद्धता नहीं होती तो ज्ञानगुण, शुद्ध हो जाता और क्रिया, 
अशुद्ध रहती-ऐसा होता नहीं; इसलिए विशुद्धता में शुद्धता मान, ऐसा माने तो 

तुझे शाबासी । (पृष्ठ 359) 

यहाँ ऊर्ध्वता को ही निर्जरा जानना । 

प्रश्न 15- पर्यायार्थिक निमित्त-उपादान की चौभंगी का क्या स्वरूप है ? 

उत्तर - परयोग-कल्पना को, पर्यायार्थिक निमित्त-उपादान कहा है, इसे वक्ता और 

श्रोता के द्वारा समझाते हैं-- 

यहाँ वक्ता को निमित्त तथा श्रोता को उपादान जानना। वक्ता ज्ञानी हो तो, 

निमित्त को शुद्ध तथा अज्ञानी हो तो, निमित्त को अशुद्ध जानना। श्रोता ज्ञानी हो 
तो, उपादान को शुद्ध तथा अज्ञानी हो तो, उपादान को अशुद्ध जानना। 

पर्यायार्थिक निमित्त-उपादान की चौभंगी-- 

1. निमित्त, अशुद्ध; उपादान भी अशुद्ध । 

जहाँ वक्ता, अज्ञानी और श्रोता भी अज्ञानी, वहाँ पहला भंग जानना। 

2. निमित्त, अशुद्ध; उपादान, शुद्ध । 

जहाँ वक्ता, अज्ञानी और श्रोता, ज्ञानी; वहाँ दूसरा भंग जानना। 

3. निमित्त, शुद्ध; उपादान, अशुद्ध | 

जहाँ वक्ता, ज्ञानी और श्रोता, अज्ञानी हो, वहाँ तीसरा भंग जानना। 

4. निमित्त, शुद्ध; उपादान भी शुद्ध । 

जहाँ वक्ता, ज्ञानी और श्रोता भी ज्ञानी हो, वहाँ चौथा भंग जानना। 

इस प्रकार पर्यायार्थिक निमित्त-उपादान की चौभंगी जानना। 

प्रझ्न 16- पर्यायार्थिक चौभंगी से क्या शिक्षा मिलती है ? 

उत्तर- निमित्तों की तलाश में, अमूल्य नरभव को बर्बाद न करके, उपलब्ध वीतरागी 

आगम को समझकर, युक्ति से सिद्धकर, अनुभव से प्रमाण करे | यह बात 

' अज्ञानी, वक्ता तथा ज्ञानी, श्रोता ' के और ' ज्ञानी, वक्ता तथा अज्ञानी, श्रोता' 

के युगल से ख्याल में आती है । हमारे ज्ञान में उपादान तो हमारा ही लगता 
है; निमित्त का नहीं । 

दूसरी तरह विचार करे तो ज्ञानी वक्ता होनेपर भी, यदि हम अपना 

उपादान जागृत ही नहीं करें तो ज्ञानी वक्ता होने का क्या लाभ ? उपदेश तो 

शिक्षामात्र है; फल तो जैसा पुरुषार्थ करे, वैसा होगा। हम अपने उपादान 

पर लक्ष्य केन्द्रित करें, उसी का दृढ़ श्रद्धान करें । इसी से समस्त प्रयोजन की 

सिद्धि संभव है। 

